
				এই পাতাটির মুদ্রণ সংশোধন করা প্রয়োজন। 
বড়বাড়ী ९९१
পরিণাম ? তুমি গোরাচাঁদ দাদার ছেলের মত কথা বলেছ।
এমন কথা কেউ বলতে পারে না--এ কলিকালে তা এমন স্বাৰ্থত্যাগ দেখি নাই--শুনিও নাই। তাই মনটা আবার, কেমন হয়ে গেল । এই একটু আগে মালা নিয়ে বসেছি । কিন্তু মন স্থির করতে পারছিলাম না । এক একবার ইচ্ছা! হচ্ছিল, তোমাকে আশীৰ্বাদ করে আসি ; আবার ভাবছিলাম, গিয়ে কাজ নেই, কাৰ্ত্তিকের যে রকম মেজাজ হয়েছে, হয় ত অপমান করে তাড়িয়ে দিতে পারে। যাক সে কথা। নিতাই তি সব কথা ব’লে গেল ; তার কথায় যা বুঝতে পারলাম, তাতে ও-টাকাটা শোধ করবার জন্য তোমাকে তাড়াতাড়ি না। করলেও চলবে ; নিতাই তোমার কাছ থেকে এক পয়সা সুদ ও নেবে না। এমন কি সে এ কথাও বলে গেল যে, তুমি আসল টাকার যা দিয়ে সন্তুষ্ট হবে, তাই নিয়েই সে হাতচিঠা শোধ করে দেবে। বুঝেছি বাবা, যে নিতাই কুণ্ডু কোন দিন কারও কাছে একটী আধলা স্বাদ ছাড়ে নাই, সে আজ তোমার সম্বন্ধে কি ব’লে গেল ! এরই থেকে বুঝে ফেল বাবা, ধৰ্ম্মপথে থাকলে ভগবান সহায় হন। তিনি পাপের দণ্ড ও দেন, পুণ্যের পুরস্কার ও দেন। আজ তুমি যে মহত্ত্ব দেখিয়েছ, চিরদিন তাই দেখিও ; তোমার কোন দিন অকল্যাণ হবে না।”

